
OILAVIY BIZNES BO‘YICHA 
JAHON AMALIYOTI TAHLILI

Toshpo‘latov Murodulla Sоbirjon o‘g‘li
BMA, bosh mutaxassisi

Annotatsiya: Mazkur maqolada oilaviy biznesning mohiyati, ahamiyati va oʻziga xos xususiyatlari boʻyicha turli olimlarning 
yondashuvlari oʻrganilgan. Oilaviy biznes boʻyicha mamlakatlar indeksi, oilaviy kompaniyalar, Finlandiyada oilaviy 
biznesning joriy holati misolida oilaviy biznes boʻyicha xalqaro amaliyot tahlil qilingan. Amalga oshirilgan oʻrganishlar 
asosida tegishli xulosalar shakllantirilgan.

Kalit so‘zlar: oilaviy biznes, oilaviy korxonalar, oilaviy biznes boʻyicha mamlakatlar indeksi, oilaviy qadriyatlar, oilaviy 
biznesning hayotiylik davri.

Abstract: This article examines the approaches of various scientists on the nature, importance and specific characteristics 
of family business. The index of countries on family business, family companies, the current situation of family business 
in Finland is analyzed as an example of the international practice of family business. Relevant conclusions were formed 
based on the conducted studies.

Key words: family business, family enterprises, family business index for countries, family traditions, life cycle of family 
business.

Аннотация: В данной статье рассматриваются подходы различных ученых к природе, значению и особенностям 
семейного бизнеса. Индекс страны семейного бизнеса, семейные компании, текущая ситуация семейного биз-
неса в Финляндии анализируется на примере международной практики семейного бизнеса. На основании прове-
денных исследований сделаны соответствующие выводы.

Ключевые слова: семейный бизнес, семейные предприятия, страновой индекс семейного бизнеса, семейные цен-
ности, жизненный цикл семейного бизнеса.

K I R I S H
Jahondagi rivojlangan mamlakatlarning ijtimoiy-iqtisodiy taraqqiyotini ta’minlashda tadbirkorlik faoliyati, 

xususan, oilaviy biznes muhim oʻrin tutadi. Ma’lumotlarga koʻra, “jahonda oilaviy biznes oʻrta hisobda barcha 
kompaniyalarning 70% ni qamrab olib, bu koʻrsatkich AQSHda 80% gacha, Finlyandiyada 94% gacha boradi”. 
Oilaviy tadbirkorlikning ishsizlik darajasini pasaytirish, aholi daromadlarini oshirish, oʻrta mulkdorlar qatlamini 
oshirish orqali mamlakatdagi ijtimoiy-iqtisodiy barqarorlikni ta’minlashdagi ishtirokini kengaytirish ilmiy tadqiqot-
ning dolzarb yoʻnalishlaridan hisoblanadi. 

“Oilaviy tadbirkorlik oila a’zolari tomonidan yoki yaqin qarindoshlar tomonidan tavakkal qilib va o‘z mulkiy 
javobgarligi ostida daromad (foyda) olish maqsadida amalga oshiriladigan faoliyat turidir” .

“Oilaviy korxona to‘liq firma nomiga ega bo‘lishi lozim va qisqartirilgan firma nomiga ega bo‘lishga haqli. 
Oilaviy korxonaning to‘liq firma nomi uning to‘liq nomini va “oilaviy korxona” degan so‘zlarni o‘z ichiga olishi 
kerak. Oilaviy korxonaning qisqartirilgan firma nomi uning qisqartirilgan nomini va “oilaviy korxona” degan 
so‘zlarni yoki “OK” abbreviaturasini o‘z ichiga olishi kerak” .

Oilaviy biznes moliyasini quyidagilar tashkil etadi (1-rasm)

1-rasm: Oilaviy biznes moliyasi tarkbi [1]

Oilaviу biznes moliуasi esa faoliуati davomida yuzaga keladigan moliуaviy munosabatlarni o‘z ichiga oladi. 
Yuqoridagi ta’riflar hamda turli qarashlarni taqqoslash va tahlil qilish natijasida, oilaviy biznes bu oila yoki 

bir nechta yaqin oilalar mulkning barcha yoki katta qismini egallagan va boshqaruv organining barchasini yoki 
bir qismini nazorat qiladigan bizneslarga aytiladi degan xulosaga keldik.

A D A B I Y O T L A R  T A H L I L I
Tadqiqotchilar oilaviy biznesning yuzaga kelishiga ham e’tibor qaratishgan. “Oilaviy biznes biznesni tashkil 

etishning eng qadimgi va asosiy shakllaridan biridir. Bugungi raqobat sharoitida oilaviy kompaniyalarning oʻsishi 
va saqlanib qolishi bir qator jihatlarga bogʻliq. Xususan, sezilarli darajada tez oʻzgaruvchan muhitga javoban 
tashkiliy imkoniyatlarni shakllantirish, kengaytirish yoki qayta konfiguratsiya qilish masalalari shular jumlasi-
dandir. Oila a’zolarining harakat yoʻnalishlarini tashkil etish va amalga oshirish boʻyicha yagona boshqaruvning 
mavjudligi biznes muammolarini hal qilish va maqsadlarni amalga oshirishda muhim rol oʻynaydi” [2].

“Umumiy mulkchilik va nazorat oila tomonidan amalga oshiriladigan va kamida ikki yoki undan ortiq oila 
a’zolari biznesni boshqarishda ishtirok etadigan biznes oilaviy biznesi deb tushuniladi va butun dunyoda katta 
ahamiyatga ega. Ular barcha korxonalarning 70% dan ortigʻini tashkil qiladi, oʻrtacha ish oʻrinlarining 60% ni 
yaratadi va jahon yalpi ichki mahsulotiga (YaIM) oʻrtacha 67% hissa qoʻshadi” [3].

Oʻzbekistonda ham oilaviy biznes boʻyicha atroflicha tadqiqotlar oʻtkazilganligiga guvoh boʻlishimiz 
mumkin. “Oilaviy korxona uning ishtirokchilari tomonidan tovarlar ishlab chiqarish va realizatsiya qilish uchun 
ixtiyoriy asosda, ishtirokchilarning ulushli yoki umumiy mol-mulk, shuningdek, ishtirokchilardan har birining mol-
mulki negizida tashkil etiladigan kichik tadbirkorlik subyektidir. Oilaviy korxona faoliyati uning ishtirokchilarining 
shaxsiy mehnatiga asoslanadi. Oilaviy korxona faoliyatni faqat yuridik shaxs sifatida faoliyat koʻrsatadi” [4].

Rushdi M. R. Razzaque, Muhammad Jahangir Ali, Paul Mather (2020) kabilar rivojlanayotgan mamlakat-
larda korporativ boshqaruv islohotlari va ularning oilaviy firmalarga ta’siri borasida izlanishlar amalga oshirib, 
birinchi navbatda mulkdorlik va boshqaruv tartibidagi o‘zgarishlarga e’tibor qaratadi [5].

S. Elmirzayev (2019) esa korporativ boshqaruv modellarini o‘rganish asnosida alohida korporativ boshqa-
ruvning oila modelini ajratib ko‘rsatadi va alohida xususiyatlariga e’tibor qaratadi [6].

Yuqoridagi tadqiqotchilar fikriga qoʻshilgan holda aytishimiz mumkinki, mamlakatimiz miqyosida oilaviy 
biznesni rivojlantirish va samarali tashkiliy mexanizmlarini ishlab chiqish masmlakatimiz iqtisodiyotini rivojlanti-
rishda muhim ahamiyat kasb etadi.

T A D Q I Q O T  M E T O D O L O G I YA S I
Mazkur maqolada oilaviy biznes boʻyicha xalqaro amaliyotni tahlil qilish davomida turli mamlakatlar va kom-

paniyalarning koʻrsatkichlarini taqqoslash orqali qiyoslash metodi qoʻllanilgan. Turli tahlillarni amalga oshirish 
orqali analiz, sintez va ilmiy abstraksiyalash amalga oshirilgan.

T A H L I L  V A  N A T I J A L A R  M U H O K A M A S I
Ba’zi oʻrganishlar shuni isbotladiki, oilaviy biznes kompaniyalari oʻzlarining oilaviy biznes boʻlmagan raqo-

batchilariga nisbatan savdo tushumi, sof foyda va boshqa oʻsish mezonlari boʻyicha ustunlikga egadir. Yevropa 
ittifoqi oilaviy biznes solnomasi 2017-yilgi ma’lumotlarga asosan dunyodagi eng koʻp yillik tushumga ega va ish-
chilar soni boʻyicha eng katta koʻrsatkichga ega bizneslar oilaviy bizneslardir. 2015-yilda eng yirik 500 ta oilaviy 
biznesning yillik tushumi 6,81 trillion AQSH dollari miqdoridagi rekord natijani qayd etgan va ulardagi ishchilar 
soni 24,1 million kishini tashkil etgan. Shuningdek, murakkab yillik oʻsish sur’ati (compound annual growth rate) 
boʻyicha ham ushbu biznes vakillari eng yuqori koʻrsatkichlarni qayd etgan boʻlib, misol uchun xitoydagi Wan-
xiang Group 203,3%, Gollandiyadagi Altice NV kompaniyasi esa 196,7% oʻsish sur’atiga ega boʻlgan.

“Oilaviy biznes barcha turdagi biznes tuzilmalari ichida eng moslashuvchan biznes tuzilmasidir. Iqtisodiy va 
siyosiy atrof-muhitda nima boʻlishidan qat’iy nazar ular Yevropa iqtisodiyotining rivoji va dinamik oʻsishi uchun 
muhim ahamiyatga ega boʻlishda davom etishadi” (Peter Englisch, EY Global Family Business Leader) [7].

Oilaviy korxonalar AQSHning rivojlangan mintaqalarida va iqtisodiy mustahkamlanish darajasi yuqori 
boʻlgan mamlakatlarda joylashgan boʻlsada, ular Germaniya va Italiyada muhim oʻyinchilardir, odatda ular Yev-
ropaning eng sanoat mamlakatlari hisoblanadi. Misol uchun, Itаliуа sаnoаt sеktori oilаviу firmаlаrning koʻрligi 
bilаn tаvsiflаnаdi vа Gеrmаniуа kontеkstidа kichik vа oʻrtа firmаlаr, ulаrning аksаriуаti oilаgа tеgishli vа bosh-
qаrilаdi, mintаqаviу biznеsning аsosini tаshkil qilаdi. Iqtisodiyot, ijtimoiy sugʻurta badallari toʻlanadigan barcha 
xodimlarning 60% ish bilan ta’minlangan.

Yuqorida aytib oʻtilgan munozarani davom ettirish uchun ushbu bob Yevropa mintaqalarida oilaviy fir-
malarning tarqalishini oʻrganishga qaratilgan. Bizning topilmalarimiz Yevropaning yettita davlatida (Avstriya, 
Fransiya, Germaniya, Vengriya, Italiya, Ispaniya va Buyuk Britaniya) sanoat ishlab chiqarish tuzilmalarida 
ularning tarqalishining umumiy tavsifiy rasmini taqdim etadi.

1-jadval: Ishlab chiqarish sanoatida oilaviy firmalarning ulushi [8] 

Davlatlar Oilaviy firmalar ulushi (%)

Avstriya 82

Fransiya 58

Germaniya 84

Vengriya 56

Italiya 76

Ispaniya 77

Birlashgan Qirollik 64

Bundan tashqari, biz oilaviy firmalar va mintaqaviy kontekst oʻrtasidagi ikki tomonlama munosabatlarni 
tahlil qilamiz va oilaviy firmalar sifatsiz institutlarga ega boʻlgan hududlarda haddan tashqari koʻpligi haqidagi 
dalillarni toʻliq qoʻllab-quvvatlamasakda, biz oilaviy firmalar oʻrtasidagi umumiy munosabatlarni aniqlaymiz 
hamda mintaqaviy raqobatbardoshlik (ya’ni, mahsuldorlik, eksport va innovatsiyalar) moliyaviy boshqaruvning 
barqarorligi tahlil qilinadi.

Bugungi kunda xalqaro amaliyotda oilalar tomonidan boshqariladigan koʻplab mashhur kompaniyalar 
mavjud. Quyidagi 2-jadvalda 2022-yilda dunyoning top-25 oilaviy kompaniyalarini tahlil qilamiz.

2-jadval: 2022-yilda dunyoning top-25 oilaviy kompaniyalari tahlili [9]

№ Kompaniya nomi Egalik qiluvchi 
oila nomi

Egalik 
qiluvchi 

oila ulushi

Tashkil 
etilgan 

yili
Mamlakat

Yillik daromad 
(mln. AQSh 

dollari)

1 Walmart Inc. Walton 47,1 1962 AQSh 559 151,0

2 Volkswagen AG Porsche and Piech 53,3 1937 Germaniya 284 544,0

3 Berkshire Hathaway Inc. Buffet 37,3 1955 AQSh 276 094,0

4 Schwarz Group Schwarz 100,0 1930 Germaniya 142 499,7

5 Ford Motor Co. Ford 40,0 1903 AQSh 136 341,0

6 Gunvor Group Ltd. Tornqvist 88,4 2000 Shveytsariya 135 000,0

7 Cargill Inc. Cargill, MacMillan 90,0 1865 AQSh 134 426,0

8 ALDI Group Albrecht 100,0 1948 Germaniya 133 113,1

9 Tata Sons Private Ltd. Tata 66,0 1868 Hindiston 128 000,0

10 Bayerische Motoren Werke AG 
(BMW) Quandt, Klatten 46,7 1916 Germaniya 126 508,6

11 Comcast Corp. Roberts 33,3 1963 AQSh 116 385,0

12 Koch Industries Inc. Koch 100,0 1940 AQSh 115 000,0

13 Dell Technologies Inc. Dell 72,0 1984 AQSh 86 670,0

14 SK Group Chey 32,7 1953 Janubiy Koreya 82 545,6

15 Country Garden Holdings Co. 
Ltd. Yang 62,0 1992 Xitoy 82 338,6

16 ArcelorMittal S.A. Mittal 37,6 1976 Lyuksemburg 76 571,0

17 LVMH Moet Hennessy Arnault 47,4 1987 Fransiya 73 029,7

18 Roche Holding AG Hoffmann, Oeri, 
Duschmale 45,0 1896 Shveytsariya 72 234,8

19 China Evergrande Group Hui 65,8 1996 Xitoy 71 751,6

20 Pacific Construction Group Co. 
Ltd. Yan 100,0 1995 Xitoy 64 037,7

21 Reliance Industries Ltd. Ambani 47,4 1973 Hindiston 63 822,2

22 JBS S.A. Batista 43,2 1953 Braziliya 62 942,3

23 LG Electronics Inc. Koo 30,8 1947 Janubiy Koreya 62 730,2

24 A.P. Muller-Maersk Muller, Maersk, 
Mc-Kinney Uggla 69,9 1904 Daniya 61 787,0

25 INEOS Group Holdings S.A. Ratcliffe, Reece, 
Currie 100,0 1998 Lyuksemburg 61 000,0

2-jadvalda oilalar tomonidan egalik qilinuvchi kompaniyalar orasida yetakchilik Walmart kompaniyasiga 
tegishli hisoblanadi. Shuningdek, Volkswagen, Berkshire Hathaway, Ford, BMW, Koch Industries, Dell Techno-
logies, LG Electronics kabi mashhur kompaniyalar ham oilaviy biznes asosida tashkil etilgan. Koʻrsatkichlarga 
e’tibor qaratadigan boʻlsak, Walmart 2021-yilda deyarli 560 mlrd. AQSh dollari miqdorida daromad koʻrgan 
boʻlsa, 25-oʻrinni band qilgan INEOS Group Holdings S.A. kompaniyasi esa 61 mlrd. AQSh dollari miqdorida 
daromad koʻrgan. Shuningdek, dunyo boʻylab AQSh, Germaniya, Fransiya kabi rivojlangan davlatlar kompani-
yalari bilan bir qatorda Xitoy, Hindiston, Janubiy Koreya, Lyuksemburg kabi jadal rivojlanayotgan mamlakatlar 

kompaniyalari ham mazkur roʻyxatdan joy olishgan. Roʻyxatdagi kompaniyalarga egalik qiluvchi oilalarga e’tibor 
qaratadigan boʻlsak, Walton, Porsche, Buffet, Schwarz, Ford, Tata, Koch, Dell kabi dunyoga mashhur oilalar 
tomonidan mazkur kompaniyalarga egalik qilnayotganligi va boshqaruvi tashkil etilayotganligini koʻrishimiz 
mumkin. Mazkur kompaniyalarning hayotiylik davrini kuzatadigan boʻlsak, 25 yillik kompaniyalardan tortib bir 
yarim asrlik tarixga ega kompaniyalarni ham uchratishimiz mumkin. Bundan koʻrishimiz mumkinki, bugungi 
kunda dunyo bo‘ylab rivojlangan va rivojlanayotgan mamalakatlarda oilaviy biznes boshqa biznes turlari qato-
rida yirik biznes turlariga aylanib ulgurgan va oilaviy biznes moliyasining alohida xususiyatlarini namoyon qil-
moqda.

Finlandiya tajribasini oʻrganadigan boʻlsak, mazkur davlatda oilaviy biznes har bir sohada uchrashi mumkin. 
Ularning ulushi har bir sohada hajmiga qarab bir-biridan farq qiladi. Umumiy tahlil shuni koʻrsatadiki, Finlandi-
yada turar joy va oziq-ovqat xizmatlari sohalarida oilaviy korxonalar ustunlik qiladi. 

X U L O S A
Oilaviy biznes boʻyicha xalqaro amaliyotni tahlil qilish orqali quyidagi xulosalarni berish mumkin.
Keskin raqobat sharoitida oilaviy kompaniyalarning oʻsishi va saqlanib qolishi bir qancha jihatlarga bogʻliq. 

Birinchidan, oilaviy biznesda samarali korporativ boshqaruvni tashkil etish lozim va bu jarayonda boshqa biznes 
shakllarida tashkil etiladigan korporativ boshqaruvdan farqli jihatlarni ham inobatga olish lozim. Ikkinchidan, oila 
a’zolarining harakat yoʻnalishlarini tashkil etish va buni toʻgʻri amalga oshirish boʻyicha yagona boshqaruvning 
mavjud boʻlishi lozim. Chunki bu masala biznes muammolarini hal qilish va maqsadlarni amalga oshirishda 
muhim rol oʻynaydi.

Oilaviy biznes kompaniyalari bugungi kunda dunyoda barcha kompaniyalarning asosiy qismini tashkil 
qili shi, ular tomonidan oʻrtacha ish oʻrinlarining katta qismi yaratilishi va jahon yalpi ichki mahsulotiga qoʻsha-
digan hissasi orqali xulosa qilish mumkinki, oilaviy biznes butun dunyo boʻylab muhim ahamiyat kasb etmoqda 
va shu sababli mamlakatimizda ham uning samarali tashkiliy va amaliy mexanizmlarini joriy etish lozim. 

Oilaviy biznes boʻyicha xalqaro tajribani oʻrganishda oilaviy biznes moliyasini tashkil etishga, oilaviy qadri-
yatlar va biznesning parallel samarali faoliyatini amalga oshirish yoʻnalishlariga, oilaviy biznesni kengaytirish va 
uning hayotiylik davrini oshirishda inobatga olinishi lozim boʻlgan jihatlarga e’tibor qaratish lozim.

Xalqaro tajriba asosida biznesni tashkil etish va yuritishning oila modelini ham tadqiq qilish va ushbu 
modelning oʻziga xos xususiyatlarini inobatga olish muhim hisoblanadi. Shu asosida mamlakatimizdagi oilaviy 
biznes vakillari uchun biznesni kengaytirish hamda oilaviy biznesning iqtisodiyotdagi oʻrnini mustahkamlash 
uchun shart-sharoitlar yaratish lozim.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 

